
DONISHMANDLAR TIL ODOBI HAQIDA 

 
Abdullayev Xotamjon Xamroyevich 

Ajiniyoz nomidagi NDPI  

stajor-o‘qituvchisi 

 

Annotatsiya: Ushbu ishda til odobi haqida donishmandlarning bildirgan fikrlari o‘rganilib, 

ular bo‘yicha talqinlar berilgan. 

Kalit  so‘z: inson, til, madaniyat, odob, Qur’oni Karim, xalq og‘zaki ijodi, maqol. 

 

Inson deb atalmish ulug’ zotni Yaratganning o’zi barcha 

narsalardan(farishtalardan ham) ziyoda qilib yaratgan. Odamga ulug’ martaba 

berilishi Ollohdandir. Ollohga hamd-u sanolar bolsinki, insonni til zaboni ila yaratdi. 

Odam bolasining “odamiylik maqomini” uning yuragi, pokiza qalbi bilan birgalikda 

amalga oshirilgan  toza amallari belgilaydi. Mana shu qalbning qatidagi sir-u 

asrorlarini, mo’min bandaligi-yu ma’naviyatini ochib beradigan ham – tildir. Yoxud, 

milliy til bo’lsa, millatning butun boshli irodasini, milliy his-tuyg’ularini, ruhiy 

dunyosini o’ziga singdirgan bo’ladi. 

Shuning uchun o’tmishda ota-bobolarimiz yaratgan yozma manbalarda, xalq 

og’zaki ijodi na’munalarida til va nutq madaniyati, so’zlashuv odobi, tilni tiyish, sir 

saqlash, o’ylab gapirish haqidagi dono fikrlar, hikmatlar benihoya keltirilgan. 

Hadislarda mana shunday o’gitlar beriladi: 

– Haqiqatni aytishda xavf-xatar sezsanglar ham, to’g’ri so’z so’zlanglar. 

         – Har doim to’g’ri so’z bo’linglar, sababi u jannatda yaxshilik bilan birga 

bo’ladi, yolg’on gapirishdan saqlaninglar, sababi u yomonlik bilan birga do’zaxda 

bo’ladi. 

Muqaddas kitob bo’lmish Qur’oni Karimning “Yusuf “ surasi 111-oyatida: 

“Batahqiq, ularning qissalarida aql egalari uchun ibrat bor edi. To’qima gap emas, 

lekin o’zidan oldin kelganning tasdig’i va barcha narsaning tafsiloti, iymon 

keltirganlar uchun hidoyat va rahmatdir”. Demak, o’tgan donolarning qissa va 

hikmatlarida aql yuritgan har bir kishi uchun ibrat bor.   

Inson o’z ona tilining pokligi va mukammalligiga erishgandagina nutq 

madaniyatini, so’zlash odobini egallashi mumkin. Asosan , ta’lim va tarbiya bilan 

shug’ullanuvchi insonning bu sohadagi tajribasi, madaniyatida nuqson bo’lsa, uning 

tilida yolg’on, mazmunsiz ,keraksiz, tinglovchining ishtiyoqini so’ndiradigan har xil 

salbiy iboralarni qo’llash odatga aylangan bo’lsa, unda u shogirdidagi ona tiliga 

bo’lgan muhabbatni so’zsiz so’ndiradi.  

Ulamolarimizdan Majididdin Havofiy asarlarida quyidagicha rivoyat va 

hikmatlar keltiriladi:  

Bir kishi bir hakimning ziyoratiga bordi. U ma’nosiz behuda so’zlarni ko’p 

so’zladi.So’ng so’z orasida “Endi so’zlashni bas qilay”, – dedi. Hakim unga qarab: 

“Yo’q, siz so’zlamadingiz” – dedi. 

So’zlash madaniyati haqida Husayn Voiz Koshifiy ham shunday maslahat 

beradi: 

– Sendan til odobi qanday bo’ladi, deb so’rasalar, shunday javob ber: “Yaxshi 

fikrni ifodalash uchun og’iz ochish lozim,yomon gap uchun og’izni berk tut”. 

– Agar sendan:nimalardan tilni tiyish darkor, desalar, shunday degin: 

birinchidan – yolg’on gapirishdan, zero yolg’onchilik odamning o’ziga dushmandir; 

ikkinchidan – va’daga xilof ish qilishdan, chunki bu ikkiyuzlamachilikdir; uchinchi – 

g’iybat va bo’htondan. Zero bu fosiqlar ishidir; to’rtinchidan – janjaldan, 

xusumatdan, maqtanchoqlikdan, yomon duo va haqoratdan, odamlarning ranjishiga 

sabab bo’ladigan kulgu va masxaralashdan tilni tiymoq lozim. 

Xalq og’zaki ijodidagi naql-maqollarda ham so’z qadri yuqori baholanadi: 

O’zbeklarda “Ko’p tingla, oz so’yla”, qoraqalpoqlarda “So’z-kumush, so’zlamaslik-

oltin”, qozoqlarda “Oz so’z – oltin, ko’p so’z – g’o’la. 

Xulosa qilib aytganda, til inson yuragini, qalbini tasvirlovchi, milliy til 

millatning ruhiy irodasini belgilovchi hodisa bo’lgani uchun ham katta ahamiyatga 

ega. Tilning pokligi, tozaligi uchun kurash – ma’naviyat uchun kurashdir. Pedagog 

uchun tarbiyada “mayda-chuyda” degan gap bo’lmasligi lozim. Pedagogning har bir 

so’zi yarqirashi,yonishi, harorat berishi, ilimga hamda kelajakga yetaklashi shart. 

